

БЕЛЕШКА ОД РАБОТЕН СОСТАНОК
Работна група 3 за заложбата 2.3. Унапредување на квалитетот на јавните консултации на национално ниво

Датум,  време  и место на одржување: 11.2.2025, 9:00 – 11:00, Министерство за јавна администрација
Листа на присутни:
· Гордана Гапиќ Димитровска, Министерство за јавна администрација
· Марина Шаф Радеска, Министерство за јавна администрација
· Мила Јосифовска Даниловска, Фондација за интернет и општество Метаморфозис
· Маријана Јанческа, Фондација за интернет и општество Метаморфозис
· Кузман Куновски, Министерство за животна средина и просторно планирање
Листа на отсутни:
· Весна Василева, Генерален секретаријат на Владата на Република Северна Македонија

· Загорка Тодоровска, Генерален секретаријат на Владата на Република Северна Македонија

· Ивана Тасевска, Канцеларија на Претседателот на Владата на Република Северна Македонија

· Дејан Герасимовски, Канцеларија на Претседателот на Владата на Република Северна Македонија

· Данче Даниловска-Бајдевска, Фондација за интернет и општество Метаморфозис

Цел: Превземање на координацијата од страна на Министерство за јавна администрација и соодветно планирање и операционализирање на достигнувањата за заложбата 2.3. Унапредување на квалитетот на јавните консултации на национално ниво.
Точки на дневен ред
1. Операционализирање на достигнувањата од заложбата
Заклучоци со јасно утврдени активности, надлежност  и рокови за постапување

Базирано на претходните искуства на ресорот за јавна администрација, присутните дискутираа за сите четири достигнувања од заложбата, односно: 
· 2.3.1 Подготовка на постапка за креирање и објавување на годишни планови за консултации, заедно со унифициран темплејт за изработка на плановите.

Индикатор: Подготвена и усвоена постапка, со рок декември 2024 година

· 2.3.2 Подготовка на стандардизиран темплејт за записници од консултативните процеси. 

Индикатор: Подготвен и усвоен темплејт, со рок септември 2025 година

· 2.3.3 Креирање на план за промоција и едукација на населението за ЕНЕР во насока на нивна поголема вклученост со свој придонес кон разни прописи
Индикатор: Креиран план, со рок декември 2025 година

· 2.3.4 Спроведување на план за промоција и едукација на населението за ЕНЕР во насока на нивна поголема вклученост со свој придонес кон разни прописи.

Индикатор: Спроведен еден циклус на планот, со рок декември 2025 година

Претставниците од Министерство за јавна администрација истакнаа дека ваков вид на постапки и темплејти постојат за проценка на влијанието на регулативата кои се соодветни за прилагодување и унапредување во насока на исполнување на заложбата. Подготовката за проценка на влијанието на регулативата на планирани закони ја прават министерствата согласно Програмата за работа на Влада која се донесува на годишно ниво, а годинава истата е усвоена но не е јавно објавена на веб-страницата на Владата. Програмата содржи листа на закони кои министерствата согласно своите ресори ги преземаат и прават план за нивна подготовка, креирање на работни групи, проценка за влијанието на регулативата, консултации со засегнати страни, итн. Записникот е проследен со Прилог 1, односно постоечкиот темјлет за Годишен план за спроведување на проценка на влијание на регулативата. Присутните се согласија да го разгледаат темплејтот во случај да имаат коментари за негово унапредување. На состанокот беше предложено во името на годишниот план да се додаде „и консултации“ за да може да соодветствува на достигнувањето 2.3.1. и министерствата да може да го препоразнаваат документот како годишен план за консултации.
Во насока на исполнување на достигнувањето 2.3.4., записникот е проследен со Прилог 2, односно дел од документ за консултации кој содржи темплејт за резиме од консултациите со засегнати страни. Присутните се согласија да го разгледаат темплејтот во случај да имаат коментари за негово унапредување.

Присутните се согласија дека достигнувањата 2.3.3. и 2.3.4., односно планот за промоција и едукација на населението за ЕНЕР во насока на нивна поголема вклученост со свој придонес кон разни прописи, е најголем предизвик од целата заложба. На состанокот се дискутираа различни алатки, комуникациски канали, идеи за реализација и потребни ресурси за истата. Меѓудругото, беше напоменато дека во спроведувањето на овој план за промоција на ЕНЕР треба да се вклучат и сите министерства особено оние коишто во моментот работат на консултации за разни прописи од нивниот домен, за да може дел од планот да се фокусира и на постоечките консултации преку ЕНЕР преку кои би се промовирала неговата поголема употреба. Присутните се согласија до крајот на февруари да предложат нацрт-план за промоција и едукација кој би содржел различни видови на активности поврзан со различни целни групи и видови на ресурси потребни за негово извршување. 
Дополнително, на средбата се разменија мислења и предлози за надоградување на заложбата односно поставување на нова амбициозна заложба поврзана со автоматизирање на разни процеси но и овозможување на унапредување на процесите на креирање или унапредување на закони, стратегии и други прописи со примена на вештачка интелигенција. 

